Tõsõ õnnõtusõ üle õks naardas takastperrä
Ma kõnõlõ teile üte luu, mis mukka juhtusi pääle talvist koolivaheaigu.
Oll´ ütetõistkümnes vahtsõ aasta kuu iispäiv ja ma lätsi kuuli. Lätsi katõ kotiga – üts oll´ koolikott ja tõnõ trennikott. Koolipäiv oll´ vahva nigu õks. Pääle tundõ tei kooli kohvikun koon sõpruga koolitüüd. Õnnõs oll´ vähä oppi ja kõik sai varsti tettüs. 

Varsti nakas trenn. Ma käü koon sõpruga korvpalli mängmän. Trenn oll´ kõva. Pääle trenni oll´ peris tegu, et bussi pääle jõuda ja kodu minnä. Õnnõlikuna, kuigi väsününä jõudsõ kodu. Sõs naksi kaema, et kon koolikott om. Trennikott om, a kohe jäi koolikott? No mitte ei tulõ miilde. Kohe muialõ tä jäi, ku kooli kohvikulõ. Nüüd olli ma õks väega õnnõdu. Imä lohut, et tuust olõ ei midägi, pääasi, et lats esi kodu jõudsõ. Koon otsustimi, et külh hummõm koti koolist kätte saa.

Kell oll´ joba ütesä ja naksimi magama minemä. Kõrraga helisi imä telefon. Imä oll´ väega ehmunu, helistäjas oll´ kooli direktor. Tä ütel, et löüdse koolist koti ja paksõ vällä, et tuu meile koti kodu. Tuu pääle ütel imä, et olõ ei vajja hindäle tüllü tetä. Külh hummõn saa koti koolist kätte. Mi´ koolidirektor om õks hää inemene.
Hummuku oll´ imelik ilma kotita kuuli minnä. Uma koti sai kätte treeneri käest, kes käskse mul katskümmend kätekõvõrdust tetä. Ma mõtli, et seoga om asi lõpnu. Aga es. Istsõ klassin, edimäne tund alas. Kõrraga oll´ direktor klassin. Tä küsse, et kas ma sai õks koolikoti kätte. Sõs saiva tõsõ kah teedä, ku tuulõpää ma olõ. 

Tõisil oll´ nüüd hää takastperrä mu õnnõtusõ üle naarda.

